
				এই পাতাটির মুদ্রণ সংশোধন করা প্রয়োজন। 
অনন্ত পথে
বাতায়নে বসি’ ওরে হেরি প্রতিদিন ছোট মেয়ে খেলাহীন, চপলতাহীন, গম্ভীর কৰ্ত্তব্যরত,—তৎপর-চরণে আসে যায় নিত্যকাজে ; অশ্র ভরা মনে ওর মুখপানে চেয়ে হাসি স্নেহভরে। আজি আমি তরী খুলি’ যাব দেশান্তরে ; বালিকাও যাবে কবে কৰ্ম্মঅবসানে আপন স্বদেশে ; ও আমারে নাহি জানে, আমিও জানিনে ওরে ; দেখিবারে চাহি কোথা ওর হবে শেষ জীবসূত্র বাহি’। কোন অজানিত গ্রামে, কোন দূর দেশে কার ঘরে বধূ হবে, মাতা হবে শেষে ; তা’র পরে সব শেষ,—তারো পরে হায়, এই মেয়েটির পথ চলেছে কোথায় ।
২১শে চৈত্র, ১৩০২ ৷

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৭:৫৬টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

